	
Իրավական ակտի հիմնավորումը

	Անհրաժեշտությունը

	Իրանի Իսլամական Հանրապետության (ԻԻՀ) կառավարության և Հայաստանի Հանրապետության կառավարության միջև 2011թ. դեկտեմբերի 23-ին ստորագրվել է Իրանի Իսլամական Հանրապետության կողմից Հայաստանի Հանրապետությանը զարգացման օժանդակություն տրամադրելու մասին Փոխըմբռնման Հուշագիր (Հուշագիր): ԻԻՀ կառավարությունը համաձայնել է Հուշագրի շրջանակներում տրամադրել 2 մլն ԱՄՆ դոլար, որպես դրամաշնորհ Հայաստանի Հանրապետությունում` Իրանի հետ սահմանամերձ բնակավայրերի (Մեղրի և Ագարակ համայնքների) գազի բաշխման ցանցի կառուցման ծրագրի իրականացման համար (Ծրագիր): Հուշագրի համաձայն` հայկական կողմն իր վրա է վերցրել Հուշագրի շրջանակներում տրամադրվող միջոցների հաշվին ապրանքների մատակարարման, ծառայությունների մատուցման և ապրանքների ներմուծման գործարքներից գանձվող հարկերի, մաքսատուրքերի և այլ պարտադիր վճարների հետ կապված ծախսերը:

	Ընթացիկ իրավիճակը և խնդիրները

	Ավարտվել են նախագծման աշխատանքները, որոնց հիման վրա ճշգրտվել են ներմուծվող ապրանքների ցանկերն ու քանակները, ինչպես նաև աշխատանքների ծավալները: Ծրագիրը 2015թ. պետական բյուջեում ներառելու նպատակով առաջարկվում է փոփոխություններ և լրացումներ կատարել Հայաստանի Հանրապետության 2015թ. պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի № 1515-Ն որոշմամբ հաստատված համապատասխան ցուցանիշներում: Ծրագրի շրջանակներում, համաֆինանսավորման միջոցներից, մինչ օրս վճարվել է 40 296.75 հազար ՀՀ դրամ:

	Կարգավորման նպատակը և բնույթը

	«Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի № 1515-Ն որոշման մեջ փոփոխություններ ու լրացումներ կատարելու մասին» 
ՀՀ կառավարության որոշման նախագծի նպատակն է`  ՀՀ 2015թ. պետական բյուջեի և ՀՀ  կառավարության 2014թ. դեկտեմբերի  18-ի № 1515-Ն որոշման ցուցանիշներում փոփոխություններ և լրացումներ կատարելով  ՀՀ պետական բյուջեում ներառել Հուշագրով նախատեսված ՀՀ կառավարության պարտավորությունները՝ համաձայն №№ 1, 2, 3, 4, 5, 6 և 7 հավելվածների:

	Նախագծի մշակման գործընթացում ներգրավված ինստիտուտները և անձիք   

	ՀՀ էներգետիկայի և բնական պաշարների նախարարության աշխատակազմ և «Գազպրոմ Արմենիա» ՓԲԸ:

	Ակնկալվող արդյունքը

	ՀՀ օրենսդրությանը համապատասխան իրականացնել Հուշագրով նախատեսված պարտավորությունները, կապված Հայաստանի Հանրապետությունում` Իրանի հետ սահմանամերձ բնակավայրերի գազի բաշխման ցանցի կառուցման ծրագրի իրականացման հետ:



